
Mostra 

“ Flotte Flitzer ” - mutons y mutans dla scolina Salieta 

tl self dla mostres dla Lia Mostra d’Ert 

Dureda dla mostra: 17.04 – 21.04.2024 

Orares de giaurida:  

mierculdi – vënderdi: 14:00 – 18:00 

sada – dumënia 10:00 – 12:00 y 16:00 – 18:00 

 

 

Flotte Flitzer – na tiza da sgors 

Fac dai mutons y dala mutans dla scolina Salieta 

 

Davia che la tecnica ie n ciamp furmatif che fej pert dla Ndicazions Pruvinzieles per la scolines ladines, 

ie chësc proiet “Flotte Flitzer” stat n‘ucajion per renfurzé la cumpetënzes tecniches dla mutans y di 

mutons. La tecnica ie n ciamp a chëla che i pitli ne ti ruva nia tan saurì permez, ma che ti plej dassënn 

sibes ai mutons che ënghe ala mutans. Sëuraprò possa i mutons y la mutans lascé lauré si criatività 

realisan, deberieda cun n grant, si veicul persunel. 

Do avëi fat na furmazion, à la maestres dla scolina giapà ngrum de material, sciche  pitli motores, cioi 

de veiculi, rodes da dënz, bataries, pitla lumes, fii eletrics, magnec, eliches y n.i. N cunlaurazion cun la 

families, à la scolina mplù abinà adum materiai da rezitlé sciche bostli, bozes de plastica, struplons, 

cuiertli, pitla scatules…  

Cun l aiut de n genitor, nëine o n auter cumëmber de familia à uni mut y uni muta dla scolina pudù 

mëter adum n veicul de vel sort: na tiza da sgors. 

Chësc proiet ie stat na beliscima forma de cunlaurazion cun la families che à purtà de biei fruc. Cun na 

gran legrëza ulon tres chësta pitla mostra prejenté nce a duta la comunità de Urtijëi i lëures fac dala 

mutans y dai mutons. 

